Lagabreytingartillaga við  20.gr. skáklaga Skáksambands Íslands

1. Tillögu- og flutningsmenn: Kristján Örn Elíasson, Skákfélagi Íslands, Stefán Bergsson, Skákfélagi Akureyrar, Róbert Lagerman, Vinaskákfélaginu og Gunnar Freyr Rúnarsson, Víkingaklúbbnum.

2. Greinargerð/rökstuðningur: Flutningsmönnum finnst vera kominn tími á að aflétta áralöngum höftum á aðildarfélög SÍ um að geta notað erlenda félagsmenn sína í Íslandsmóti skákfélaga. Slík höft þjóna engum eðlilegum tilgangi lengur. Góð og náin tengsl hafa myndast milli margra íslenskra og erlendra skákmanna og þá sérstaklega með auknum vinsældum Reykjavíkurskákmótsins síðustu árin. Erlendir skákvinir okkar, margir hverjir, heimsækja Ísland reglulega. Nokkrir þeirra hafa brennandi áhuga á að geta tekið þátt í Íslandsmóti skákfélaga með félagsliði sínu. Þetta er vel í samræmi við 2. gr. laga Skáksambands Íslands um að efla íslenska skáklist, að standa vörð um hagsmuni íslenskra skákmanna og að greiða fyrir samskiptum við skákmenn annarra þjóða. Frekari rökstuðningur verður birtur á Facebook-síðunni, „íslenskir skákmenn“ og á sjálfum aðalfundinum.
3. Tillagan gengur út á að fella niður síðustu setningu 20.gr.
Fyrir breytingar hljóðar 20.gr. skáklaga SÍ svona:

„Keppendur skulu vera skráðir í keppendaskrá Skáksambandsins sem félagsmenn þeirra taflfélaga sem þeir tefla fyrir. Raða skal keppendum í sveitir og borð eftir styrkleika. Fyrir upphaf 1. umferðar fyrri hluta ÍS skulu félögin skila inn styrkleikaröðuðum lista allra þeirra keppenda sem þau hyggjast nota í keppninni. Ekki er leyfilegt að breyta þeirri röð eftir að keppni hefst. Keppandi getur flust upp eða niður um sveit hvenær sem er keppninnar en heildarröð keppenda verður að haldast. Komi lið ekki til keppni án ásættanlegra orsaka að mati skákstjóra tapar það skákum á öllum borðum. Komi slíkt fyrir tvisvar skal liðið dæmt úr keppninni. Í hverri viðureign mega að hámarki tveir liðsmenn hverrar sveitar vera erlendir ríkisborgarar, nema að viðkomandi hafi átt lögheimili á Íslandi síðustu 12 mánuði fyrir keppni.“
Eftir breytingar hljóðar 20.gr. skáklaga SÍ svona:
„Keppendur skulu vera skráðir í keppendaskrá Skáksambandsins sem félagsmenn þeirra taflfélaga sem þeir tefla fyrir. Raða skal keppendum í sveitir og borð eftir styrkleika. Fyrir upphaf 1. umferðar fyrri hluta ÍS skulu félögin skila inn styrkleikaröðuðum lista allra þeirra keppenda sem þau hyggjast nota í keppninni. Ekki er leyfilegt að breyta þeirri röð eftir að keppni hefst. Keppandi getur flust upp eða niður um sveit hvenær sem er keppninnar en heildarröð keppenda verður að haldast. Komi lið ekki til keppni án ásættanlegra orsaka að mati skákstjóra tapar það skákum á öllum borðum. Komi slíkt fyrir tvisvar skal liðið dæmt úr keppninni. [Í hverri viðureign mega að hámarki tveir liðsmenn hverrar sveitar vera erlendir ríkisborgarar, nema að viðkomandi hafi átt lögheimili á Íslandi síðustu 12 mánuði fyrir keppni.]“
Breiðletraður texti fellur út eftir breytingu
